
TOUR DI 14 – 31 YULI 2010 

 

E tour di yuli 2010 ta pasa dor di: Alemania, Zwitserland, Lichtenstein, Austria, Italia, 

Monte Carlo, Monaco i Fransia. E bunita tour aki ta dura 18 dia. Awor por kuminsa 

reserva i planeo bo tour awor huntu ku nos hendenan di Aruba, Korsou, Bonaire, Sint 

Maaren i Hulanda.  

 

 

 

BON BINI NA BORDO 

Nos busnan ta supermoderno ku minibar i servisio di nos propio hostess kriyoyo kende ta 

sirbi nos hendenan ku hopi karino i amor. Nos ambiente musikal ta segun e deseo di nos 

pasaheros. Nos ta biaha solamente den dia pa por gosa di e bunita bistanan. 

 

 

Alemania  

 

Nos prome luga ku nos ta bishita ta e 

presioso siudat historiko aleman yama 

Heppenheim den sur di Alemania. Aki nos 

lo pasa nos prome anochi.   

 

 



 

Fransia                     

 

Paris tin masha hopi mes di ofrese 

manera e famoso Champs-Elysées ku ta 

kuminsa na e Place de La Concorde i ta 

termina na e Arc de Triomphe. Ariba e 

kaya grandi aki bo ta hanya kasi tur e 

pakusnan mas famosa di perfume, autos, 

kasnan di moda renombra i naturalmente 

e showsnan di mas bunita ku e artistanan 

mas famoso. Aki un bunita bista di e riu 

Seine na unda nos ta dal un trip ariba i 

tambe nos lo pasa serka e mundialmente 

famoso Eiffel toren.  

 

Lourdes  Esaki ta un bunita bista di 

ariba na unda por apresia un parti 

importante di e imenso Sanctuario di 

Lourdes. Mas ku 5 mion bishitante for di 

mas ku 130 pais na mundo ta pasa aki 

dilanti kada ana. Su tras ta keda e grot di 

Lourdes i un tereno hopi grandi na su 

parti dilanti for di unda tur anochi e 

proseshon ta sali. Na banda por pasa i 

buska e awa ku ta sali for di e 

montananan ku ta rondona e siudat aki.  

 

Nice i Cannes ta dos di e siudatnan mas bunita di e Cote D`azur:  

Nice ta un siudat hopi romantico ku boulevards largu i un enorme kantidat di hotels ku 

nan bunita hòfi ku fuentenan den tur forma i tur tamano ku ta duna Nice un ambiente 

uniko.E hotel Negresco ku nos por apresia aki banda ta un di esnan mas famoso dor ku 

hopi pelikula famoso a worde graba den e presioso hotel aki, na unda tambe hopi hende 

famoso ta keda. Cannes ta bal un bishita pa mira e famoso palasio na unda e 

mundialmente famoso film festival di Cannes ta tuma luga tur anya. 



  

Ora nos ta na Nice nos lo tuma un dia pa bishita Monte Carlo i Monaco ku ta algu 

inolvidabel. Duranta di nos tour nos ta probecha tambe di bishita e kathedral na unda 

Grace Kelly ta dera huntu kus u esposa Prins Rainier Grimaldi.  

Aki por mira un parti grandi di e palasio di Monaco na unda semper nos ta trata di jega 

prome cu e kambio di e guardia tuma lugá kual ta algo bunita pa mira. 

          



Italia  

                                                                                                                               

 

Pisa 

Semper ora nos sali for di Monaco ariba nos routa 

largu pa bai Roma nos ta hasi un parada di un 

ora na Pisa. 

Aki nos ta saka portret di e famoso Toren di Pisa. 

Porfin despues di hopi ana di renobashon hende 

por bolbe subi ariba e famoso Toren di Pisa. Ariba 

e top bo por apresia e siudat di Pisa 

 

 

Roma 

Esaki ta un di e edifisionan mas historiko ku bo mester bishita ora bo ta na Roma.Hopi di 

nos pasaheros durante di nan merdia liber na Roma enbes di bai shopping nan ta bolbe 

bek na e Colosseum i tuma parti na un tour speshal na unda un splikashon dor di 

guianan profeshonal na diferente idioma ta worde duna di e historia di e Colosseum. 

                                                                                                                         

Aki nos por apresia e bisti di un 

soldat di antes den e tempu di e 

gladiadornan. Tin algun kaminda na 

unda bo por paga pa bisti e uniform 

di e soldatnan romano i saka un 

portret komo rekuerdo. Dilanti di e 

portanan di e Colosseum hopi di e 

pasaheronan di ekskurshon Leu fo`i 

Kas ta tuma nan tempu pa saka 

diferente portret huntu ku hendenan 

bisti komo gladiador kual ta un 

bunita rekuerdo di nan bishita na 

Roma. 

                                                                                                                     

 

 

 

 

 



Vaticano  

Na Roma nos ta dedika kasi un dia kompletu 

pa bishita e Vaticano pasobra tin asina hopi 

kos di mira ku hasta un dia ta mucho poko. 

E Vaticano ta e kathedral mas grandi di 

mundo i ta un siudat ariba su mes den 

kurason di Roma.E portret aki a worde saka 

dilanti di e Vaticano ku un bunita bista ariba 

e Plaza San Pedro. Nos ta tuma un otro dia 

kompletu pa bishita otro kathedralnan 

importante i sitionan di gran balor historiko 

ku tin asina hopi den e tremendo siudat aki. 

Naturalmente tambe ta sobra tempu pa 

esnan ku kier bishita otro sitionan bunita of 

usa nan tempu pa shopping. 

 

 

Venezia 

Aki i tur kaminda ariba nos biahe nos ta entrevista nos hendenan pa nan tin un bunita 

rekuerdo. Venezia ta eksisti mas ku 1000 ana kaba i ta un atrakshon enorme di turismo. 

Miones di turista ta pasa dor di su kasi 180 kanal ku ta forma e manera di transport den 

e siudat aki. Hopi di e kanalnan ta asina smal ku bo mester tin hopi eksperensha pa pasa 

ku un boto of un gondola dor di dje. Gosando den e gondola i pasando dor di henter e 

siudat na unda no tin autos. Un paseo den e gondola dor di e presioso siudat di Venezia 

ta algo ku ta bale la pena i ku tur hende ku bishita Venezia mester hasi.  

 

Aki por apresia e sentro di Venezia i su famoso "Canale Grande". 

Oostenrijk  

Ta bale la pena di dal un paseo den un koets dor di e parti historiko di Salzburg. 

E persona mas stima i mas konosi di e siudat aki ta nan mundialmente famoso jiu 

Wolfgang Amadeus Mozart. Na Salzburg tin un dia kompletu reserva komo dia liber pa 

disfruta di tur e shows ku ta wordu presenta den henter e siudat of tambe pa bishita e 

kas na unda Mozart a nase i na unda por mira henter e bida di Mozart i hopi portret di tur 

lokual el a realisa. 

 

 

 

 

 

 

 

 

 

 

 

Aki por apresia for di ariba kon bunita e siudat di Salzburg ta ora ku e winter drenta. 

Entre otro e famoso pelikula "The Sound of Music" a worde traha akinan.  

Hopi kompanianan di India tambe ta bin graba nan pelikulanan aki ora ku nan mester  

di bistanan di winter. 

 

                                                                                                                                 

                                           



Zwitserland                                                               

 

Luzern segun ekspertonan Luzern ta konta den e top dies di e siudatnan mas 

interesante i bunita na mundo.Tin un enorme kantidat di festivals i shows international 

kasi henter ana, i naturalmente un gran kantidat di museo ku architektura moderno. 

 

 

Titlis E famoso montana Titlis ta un di e atrakshonnan mas gusta di nos Europa tour. 

Nos ta subi den un enorme gondola ku poko poko ta dal un buelto rond di su as ku asina 

bo por apresia e tremendo naturalesa ku ta impreshonante. 

 

 

 

 

 

 



Kada tour mester por lo menos 36 persona pa e por sigi.  

PA INFORMASHON I RESERVASHON 

 

 

 

ABC Travel 

Herengracht 46a 

2511 EJ Den Haag 

denhaag@abctravel.nl 

telefoon: 070 - 3107290 

 

 

 

 

 

 

Reissom volwassenen € 1792 per persoon (2-persoonskamer/op indeling) 

Reissom kind t/m 11 jaar € 1702 per persoon (bij ouders op de kamer) 

Inbegrepen: 

 Bustour onder begeleiding van Robby Schouten 

 Genoemde excursies 

 Overnachting in hotels o.b.v. 2-persoonskamer  

 Ontbijtbuffet 

 

Opstapplaats: 

 Amsterdam NS station Amstel 

 Utrecht Centraal Station 

 

Het boeken van een reis is niet compleet zonder een goede reis- en 

annuleringsverzekering. U kunt bij ons de volgende verzekeringen van de Unigarant 

afsluiten: 

- Kortlopende reis- en annuleringsverzekering  

 

Reisverzekering Annuleringsverzekering Poliskosten 
Dekking Garant € 1,05 p.p.p.d Reissom x 5%    + 7% assurantiebelasting € 5,00 

Dekking Top € 1,45 p.p.p.d Reissom x 5%    + 7% assurantiebelasting € 5,00 

Reis Garant Plan € 1,75 p.p.p.d Reissom x 6%    + 7% assurantiebelasting € 5,00 

 

 

 

  

 


